
«Կառավարության կառուցվածքի և
գործունեության մասին» օրենքում և մի շարք
այլ հարակից օրենքներում լրացումներ և
փոփոխություններ կատարելու մասին  
ՀՕ-452-Ն ընդունված՝ 27.08.2026թ․, ուժի մեջ՝
01.09.2026թ․)

2026 թվականի սեպտեմբերի 1-ից ուժի մեջ
մտած օրենքով կատարվել է երեք
նախարարությունների անվանափոխություն․ 

1.Աշխատանքի և սոցիալական հարցերի
նախարարությունը վերանվանվել է
Աշխատանքի և բարեկեցության
նախարարության։ 

2.Արտաքին գործերի նախարարությունը
վերանվանվել է Արտաքին գործերի և
միջազգային առևտրի նախարարության։ 

3.Բարձր տեխնոլոգիական
արդյունաբերության նախարարությունը
վերանվանվել է Բարձր տեխնոլոգիական
արդյունաբերության և արհեստական
բանականության նախարարության։ 

Փոփոխություններին զուգահեռ վերանայվել և
հստակեցվել են նախարարությունների
համապատասխան լիազորությունները։
Օրինակ՝ Աշխատանքի և բարեկեցության
նախարարության գործառույթների
շեշտադրումը ձևակերպվել է որպես մարդու և
ընտանիքի բարեկեցության ապահովում և
կյանքի որակի բարձրացում։ Նախարարության
կարգավորման տիրույթում ուղղակիորեն
ավելացվել է կամավոր աշխատանքի ոլորտն ու
դրա խթանումը։ 
Բարձր տեխնոլոգիական արդյունաբերության
և արհեստական բանականության
նախարարության գործունեության տիրույթում
պաշտոնապես ավելացվել է արհեստական
բանականության ոլորտը։ 
Արտաքին գործերի և միջազգային առևտրի
նախարարության գործառույթներն ընդլայնվել
են արտաքին տնտեսական և առևտրային
քաղաքականության բաղադրիչներով,
ներառվել են արտաքին առևտրի խթանումը։

https://www.arlis.am/hy/acts/230376/latest


«Գույքի նկատմամբ իրավունքների պետական
գրանցման մասին» օրենքում և այլ հարակից
օրենքներում լրացումներ և փոփոխություն
կատարելու մասին ՀՕ–350–Ն (ընդունված՝
22.10.2025թ., ուժի մեջ՝  04.08.2026 թ.) 

Փոփոխությամբ ապահովվում է էլեկտրոնային
համակարգի ամբողջական կիրառելիությունը՝
դատարանների կողմից անշարժ գույքի
նկատմամբ սահմանափակումներ կիրառելու
կամ վերացնելու վերաբերյալ կայացված
ակտերը նույնպես էլեկտրոնային եղանակով
անշարժ գույքի պետական ռեգիստրին
ներկայացնելու միջոցով: 
Միաժամանակ, ՀՀ Քաղաքացիական
դատավարության օրենսգրքով նախատեսվում
է, որ դատարանն անշարժ գույքի նկատմամբ
կամ դրա կապակցությամբ հայցի
ապահովման մեկ միջոցը մեկ այլ միջոցով
փոխարինելու, ձևափոխելու, իսկ հայցի
ապահովման միջոցը լրիվ կամ մասնակի
վերացնելու մասին որոշումը օրենսգրքով
սահմանված կարգով վերաքննիչ դատարան
բողոքարկված չլինելու պարագայում
էլեկտրոնային եղանակով՝ Կառավարության
սահմանած կարգով ուղարկում է անշարժ
գույքի պետական ռեգիստր, եթե տվյալ հայցի
ապահովման միջոցը կիրառելու մասին
որոշումը դատարանն անշարժ գույքի
պետական ռեգիստր ուղարկել է առանց
կատարողական թերթը հարկադիր
կատարման ուղարկելու: 
Համապատասխան փոփոխություններ են
իրականացվել նաև ՀՀ Քրեական
դատավարության և ՀՀ Վարչական
դատավարության օրենսգրքերում։ 

«Ներդրումների մասին» ՀՕ-285-Ն (ընդունված՝
18.06.2026 թ., ուժի մեջ ՝ 11.08.2026թ.) 

Օրենքը միտված է կարգավորել ՀՀ-ում
ներդրումների իրավական հիմքը, ներդրողների
իրավունքները և դրանց պաշտպանության
կառուցակարգերը, արտոնությունների և
ներդրողների պարտականությունները։
Օրենքը տարածվելու է և տեղական և
օտարերկրյա ներդրողների ու ներդրումների
վրա։ Հստակեցվում է ներդրում
հասկացությունը ՝ ՀՀ-ում ձեռնարկատիրական
գործունեության իրականացնելու նպատակով
գույքի, բաժնետոմսի, բաժնեմասի, գույքային
իրավունքների և այլ ակտիվների օրինական
ձեռքբերումը, հատկացումը, ստեղծումը կամ
օգտագործումը որոնք ձեռք են բերվել
ձեռնարկատիրական գործունեություն
իրականացնելու նպատակով։ Ընդ որում,
ներդրում չեն համարվում պորտֆելային
ներդրումները։ Խտրականության բացառման
շրջանակներում նախատեսվում է, որ
օտարերկրյա ներդրողների և իրենց
ներդրումների նկատմամբ ՀՀ-ում գործում է
ազգային ռեժիմը։ 
Նախատեսվում է, որ ներդրումները
պաշտպանված են ուղղակի կամ անուղղակի
էքսպրոպրիացիայից, միևնույն ժամանակ
էքսպրոպրիացիան կարող է տեղի ունենալ
հանրային գերակա շահի ապահովման կամ
արտակարգ կամ ռազմական դրության
իրավական ռեժիմների շրջանակներում։
Նախատեսվում է Հայաստանի
Հանրապետության իրավասությունը
տնտեսության որոշակի ոլորտներում կամ
տարածաշրջաններում ներդրումները
խրախուսելու նպատակով սահմանել
ներդրումային խթաններ (արտոնություններ)։
Օրենքն ուժի մեջ մտնելու օրվանից ուժը
կորցրած է ճանաչվում «Օտարերկրյա
ներդրումների մասին» 1994 թվականի հուլիսի
31-ի ՀՕ-115 օրենքը։ 
Անցումային դրույթներով նախատեսվում է, որ
տեղացի ներդրողների և նրանց կատարած
ներդրումների վրա բաժնեմասնակցությունից
տարբերվող այլ ակտիվների մասով օրենքը
տարածվում է՝

1.օրենքն ուժի մեջ մտնելու օրվանից, եթե
տեղացի ներդրողի կատարած ներդրման
արժեքը գերազանցում է 500,000,000 ՀՀ
դրամը․

2.2028 թվականի հունվարի 1-ից, եթե տեղացի
ներդրողի կատարած ներդրման արժեքը
գերազանցում է 200,000,000 ՀՀ դրամը․

3.  2030 թվականի հունվարի 1-ից բոլոր տեղացի
ներդրողների և նրանց կատարած
ներդրումների վրա՝ անկախ ներդրման
արժեքից։

ՕԳՈՍՏՈՍ ԱՄՍԻՆ ՈՒԺԻ ՄԵՋ ՄՏՆՈՂ ՕՐԵՆՔՆԵՐ*

*Սույն բաժինը ներառում է այն օրենքները, որոնք ընդունվել են ավելի վաղ, սակայն ուժի մեջ են մտնում օգոստոս
ամսին։ 

https://arlis.am/hy/acts/216713/latest
https://arlis.am/hy/acts/227811/latest


ԿԱՌԱՎԱՐՈՒԹՅԱՆ ՈՐՈՇՈՒՄՆԵՐ 

Հայաստանի Հանրապետություն պողպատե
ամրանների ներմուծման լիցենզավորման
ընթացակարգը և հիմնական լիցենզիայի ձևը
սահմանելու մասին N 1161-Ն (ընդունված՝  
06.08.2026թ․,ուժի մեջ՝  11.08.2026թ․) 

Սահմանվում է ՀՀ պողպատե ամրանների
ներմուծման ժամանակավոր լիցենզավորման
կարգը։ Լիցենզավորման կարգը վերաբերում է
ԵԱՏՄ ԱՏԳ ԱԱ 7214 և 7215 ապրանքային
դիրքերում դասակարգվող պողպատե
ամրաններին։ Լիցենզիան անհրաժեշտ է
հետևյալ ընթացակարգերով ներմուծման
համար՝ «Բացթողում՝ ներքին սպառման
համար», «Վերամշակում՝ մաքսային
տարածքում» և «Վերամշակում՝ ներքին
սպառման համար»։ 
Որոշմամբ սահմանվում է այն փաստաթղթերի
փաթեթը, որը հայտատուն պարտավոր է
ներկայացնել լիազոր մարմին։ Լիազոր
մարմինն է ՀՀ էկոնոմիկայի
նախարարությունը։ 
Փաստաթղթերը կարող են ներկայացվել
առձեռն, փոստով կամ էլեկտրոնային
եղանակով (էլեկտրոնային թվային
ստորագրությամբ)։ 

Խաղային ոլորտի կարգավորման օպերատոր
սահմանելու մասին N 1155-Ա (ընդունված՝
06.08.2026թ․, ուժի մեջ՝ 07.08.2026թ․)

Որոշմամբ «Խաղերի վերլուծության և
մշտադիտարկման համակարգ» ՍՊԸ-ն
սահմանվում է որպես Հայաստանի
Հանրապետության խաղային ոլորտի
կարգավորման օպերատոր։ Ընկերությունը
ստեղծվել է խաղային գործունեության
կարգավորման օպերատորի ընտրության
GARO-S-25-01 ծածկագրով բաց մրցույթում
հաղթող ճանաչված մալթայական «Random
Systems International Limited» ընկերության
կողմից։  
Oպերատորի գործունեությունը պետք է
ապահովի խաղային ոլորտում միասնական
մշտադիտարկման և վերահսկողության,
տվյալների վերլուծության, խաղային
արտադրանքների համակարգին միացման և
օրենքով օպերատորին վերապահված այլ
գործառույթների իրականացումը։ 

 

ՀՀ Կառավարության 2022 թվականի
փետրվարի 17-ի N 184-N որոշման մեջ
փոփոխություններ կատարելու մասին N 1192-Ն
(ընդունված՝  13.08.2026թ․, ուժի մեջ՝
01.01.2027թ․) 

Որոշմամբ ընդլայնվում է ՀՀ-ում մշտական
հաստատություն չունեցող ոչ ռեզիդենտ
կազմակերպությունների՝ հարկային մարմնում
պարզեցված՝ e-VAT համակարգով
հաշվառման շրջանակը։ Գործող
կարգավորմամբ այդ ընթացակարգը
վերաբերում էր ՀՀ-ում անհատ ձեռնարկատեր
կամ նոտար չհանդիսացող ֆիզիկական
անձանց էլեկտրոնային ծառայություններ
մատուցող ոչ ռեզիդենտ
կազմակերպություններին։ 
2027 թվականի հունվարի 1-ից այն կիրառվելու
է բոլոր այն դեպքերում, երբ ՀՀ-ում մշտական
հաստատություն չունեցող ոչ ռեզիդենտ
կազմակերպությունը ՀՀ հարկային օրենսգրքի
70-րդ հոդվածի 2-րդ մասի 5-րդ կետին
համապատասխան պարտավոր է
Հայաստանում ԱԱՀ հաշվարկել և վճարել։ 
Փոփոխությունը պայմանավորված է 2026
թվականին ՀՀ հարկային օրենսգրքում
կատարված փոփոխություններով, որոնցով
ընդլայնվել է ոչ ռեզիդենտ
կազմակերպությունների՝ ՀՀ-ում ԱԱՀ-ի
հաշվարկման և վճարման պարտավորության
շրջանակը։ Ըստ այդմ՝ Կառավարության N 184-
Ն որոշմամբ սահմանված հաշվառման կարգը
համապատասխանեցվում է Հարկային
օրենսգրքի նոր կարգավորումներին, որպեսզի
e-VAT համակարգով հաշվառումը
չսահմանափակվի միայն ֆիզիկական անձանց
էլեկտրոնային ծառայությունների մատուցման
դեպքերով։ 
Միաժամանակ հստակեցվում են
էլեկտրոնային առևտրի շրջանակներում
ֆիզիկական անձանց ապրանքներ
մատակարարելու դեպքում առևտրի
էլեկտրոնային հարթակ շահագործող՝ ԵՏՄ
անդամ այլ պետության
կազմակերպությունների և անհատ
ձեռնարկատերերի հաշվառմանը վերաբերող
ձևակերպումները, ինչպես նաև
համապատասխան դիմումի ձևը։ 

ՀՀ Կառավարության 2022 թվականի մարտի 31-
ի N 406-ն որոշման մեջ փոփոխություններ
կատարելու մասին N 1189-Ն (ընդունված՝  
13.08.2026թ․, ուժի մեջ՝ 01.01.2027թ․) 

Որոշմամբ ՀՀ-ում մշտական հաստատություն
չունեցող ոչ ռեզիդենտ կազմակերպությունների
կողմից հաշվարկված ԱԱՀ-ի՝ պետական բյուջե
վճարման գործող կարգը
համապատասխանեցվում է 2027 թվականի
հունվարի 1-ից ուժի մեջ մտնող Հարկային
օրենսգրքի փոփոխություններին։
Մասնավորապես, եթե գործող կարգավորումը
ոչ ռեզիդենտ կազմակերպությունների մասով
հիմնականում վերաբերում էր ֆիզիկական
անձանց մատուցվող էլեկտրոնային
ծառայություններից հաշվարկված ԱԱՀ-ին,
ապա նոր կարգավորմամբ այն տարածվելու է
ՀՀ հարկային օրենսգրքի 70-րդ հոդվածի 2-րդ
մասի 5-րդ կետով նախատեսված բոլոր այն
դեպքերի վրա, երբ ՀՀ-ում մշտական
հաստատություն չունեցող ոչ ռեզիդենտ
կազմակերպությունը պարտավոր է
Հայաստանում իրականացված ԱԱՀ-ով
հարկման ենթակա գործարքներից հաշվարկել
և վճարել ԱԱՀ։ 
Առանձին կարգավորվում է նաև առևտրի
էլեկտրոնային հարթակ շահագործող՝ ԵՏՄ
անդամ այլ պետության կազմակերպության
կամ անհատ ձեռնարկատիրոջ կողմից
էլեկտրոնային առևտրի շրջանակներում
ֆիզիկական անձանց մատակարարված
ապրանքների մասով հաշվարկված ԱԱՀ-ի
վճարումը։ Երկու դեպքում էլ հաշվարկված
ԱԱՀ-ի գումարը պետական բյուջե պետք է
վճարվի մինչև համապատասխան հաշվետու
ժամանակաշրջանին հաջորդող ամսվա 20-ը
ներառյալ՝ որպես հարկային մարմնին
վճարվող գումար։ 
Փոփոխությունները պայմանավորված են 2026
թվականին Հարկային օրենսգրքում
կատարված փոփոխություններով և նպատակ
ունեն Կառավարության N 406-Ն որոշմամբ
սահմանված վճարման ընթացակարգը
համապատասխանեցնել ոչ ռեզիդենտների և
ԵՏՄ անդամ այլ պետությունների
էլեկտրոնային հարթակների համար
նախատեսված նոր ԱԱՀ կարգավորումներին։

Սահմանային շերտում և սահմանային գետի
ափերին գտնվող հանքավայրերում օգտակար
հանածոների արդյունահանման
աշխատանքներ իրականացնող
հանութաբարձիչ և հանութափոխադրիչ
տեխնիկական միջոցները, օգտակար
հանածոն տեղափոխող բեռնատար
ավտոմոբիլները ջիպիէս (գլոբալ տեղորոշման
համակարգ) համակարգով կահավորելու և այդ
համակարգը սերվերային ենթակառուցվածքին
անխափան միացված լինելու պայմանները,
ինչպես նաև նշյալ համակարգով ստացվող
տվյալներին հասանելիություն ունեցող
մարմինների ցանկը, տվյալների մշակման ու
փոխանակման կարգը, համակարգի
անվտանգության ապահովման պահանջները,
համակարգից օգտվելու կարգը և համակարգի
շահագործման կանոնները սահմանելու մասին
N 1211-Ն (ընդունված՝  13.08.2026թ․, ուժի մեջ՝
12.11.2026թ․) 

Որոշմամբ սահմանային շերտում և
սահմանային գետերի ափերին գտնվող
հանքավայրերում օգտակար հանածոների
արդյունահանման և տեղափոխման համար
օգտագործվող հանութաբարձիչ ու
հանութափոխադրիչ տեխնիկական միջոցները
և բեռնատար ավտոմոբիլները պարտադիր
պետք է կահավորված լինեն GPS
համակարգով և անխափան միացված լինեն
համապատասխան սերվերային
ենթակառուցվածքին։ Համակարգը պետք է
ապահովի տեխնիկական և տրանսպորտային
միջոցների տեղաշարժի տվյալների
ավտոմատ, անընդհատ և իրական
ժամանակում արձանագրումը, շուրջօրյա
ընդունումն ու մշակումը, ինչպես նաև դրանց
պահպանումը մինչև մեկ տարի։ 
GPS համակարգի բացակայության,
անջատման կամ խափանման, ազդանշանի
բացակայության, սերվերային
ենթակառուցվածքի հետ կապի խզման կամ
իրական ժամանակում տվյալների
փոխանցման անհնարինության դեպքում
տեխնիկական կամ տրանսպորտային միջոցը
համարվում է GPS համակարգով
չկահավորված։ Այդ դեպքում
ընդերքօգտագործողը պարտավոր է
դադարեցնել համապատասխան միջոցով
իրականացվող արդյունահանման կամ
փոխադրման աշխատանքները և կարող է
դրանք վերսկսել միայն խափանումը
վերացնելուց հետո։ Սահմանված պահանջների
խախտմամբ աշխատանքների շարունակումը
առաջացնում է վարչական
պատասխանատվություն։
Ընդերքօգտագործողը կարող է GPS
համակարգի տեղադրումը, սպասարկումը և
սերվերային ենթակառուցվածքի
շահագործումը կազմակերպել ինքնուրույն կամ
ծառայություն մատուցող անձի միջոցով։ 

Վերջին դեպքում պետք է կնքվի
համապատասխան պայմանագիր, որը, ի թիվս
այլնի, պետք է ապահովի տվյալների մինչև մեկ
տարի պահպանումը և լիազոր մարմինների
հարցման դեպքում դրանց տրամադրումը երեք
աշխատանքային օրվա ընթացքում։
Ծառայություն մատուցող անձի ներգրավումը
չի ազատում ընդերքօգտագործողին
սահմանված պահանջների պահպանման
պատասխանատվությունից։ 
GPS համակարգով ստացվող տվյալներին
հասանելիություն են ունենալու ՀՀ
բնապահպանության և ընդերքի տեսչական
մարմինը, ՀՀ ազգային անվտանգության
ծառայությունը, ՀՀ գլխավոր
դատախազությունը և ՀՀ պետական
եկամուտների կոմիտեն։ Պահանջների
պահպանման պետական վերահսկողությունն
իրականացնելու է ՀՀ բնապահպանության և
ընդերքի տեսչական մարմինը։ 
Որոշման հիմնավորման համաձայն՝
կարգավորման նպատակն է սահմանային
տարածքներում օգտակար  հանածոների
արդյունահանման և տեղափոխման
գործընթացների նկատմամբ ներդնել իրական
ժամանակում թվային վերահսկողության
մեխանիզմ, բարձրացնել դրանց
թափանցիկությունն ու վերահսկելիությունը,
նպաստել հնարավոր ապօրինի
արդյունահանման և տեղափոխման դեպքերի
վաղ հայտնաբերմանը և նվազեցնել
սահմանային գետերի հուների վրա հնարավոր
բացասական ազդեցությունների ռիսկերը։

ՀՀ Կառավարության 2023 թվականի հուլիսի
27-ի N 1284-L որոշման մեջ փոփոխություններ
և լրացում կատարելու մասին N 1232-Լ որոշում
(ընդունված՝  20.08.2026թ․, ուժի մեջ՝  
21.08.2026թ․) 

Որոշմամբ փոփոխվում է Հայաստանում
ջերմատնային տնտեսությունների
զարգացման աջակցության ծրագիրը՝
նախատեսելով ծրագրի շրջանակում
տրամադրված սուբսիդավորվող վարկը մեկ
ֆինանսական կառույցից մեկ այլ
ֆինանսական կառույց տեղափոխելու
հնարավորություն։ Յուրաքանչյուր շահառու
կարող է ծրագրի ընթացքում մեկ անգամ
իրականացնել վարկի պահանջի իրավունքի
զիջում այլ ֆինանսական կառույցի՝
ֆինանսական կառույցների փոխադարձ
համաձայնությամբ, ընդ որում՝ վարկի
տոկոսադրույքի սուբսիդավորումը
շարունակվում է սկզբնական վարկի
պայմաններով։ 
Վարկի տեղափոխման համար շահառուն
պետք է ստանա սկզբնական ֆինանսավորող
կառույցի գրավոր համաձայնությունը։ Վերջինս
շահառուի դիմումն ստանալուց հետո 5
աշխատանքային օրվա ընթացքում պետք է
տրամադրի համաձայնություն կամ մերժում։ 

Այնուհետև նոր ֆինանսական կառույցը պետք
է համաձայնի ստանձնել ֆինանսավորումը և
ծրագրի պայմանների խախտման դեպքում
սուբսիդավորված գումարների ամբողջական
վերադարձի պարտավորությունը՝ ներառյալ
սկզբնական ֆինանսական կառույցին արդեն
տրամադրված սուբսիդավորման գումարները։
Նոր ֆինանսական կառույցը պետք է լինի
ծրագրի մասնակից, իսկ պահանջի իրավունքի
զիջման պայմանագիրը կնքելուց հետո այն 5
աշխատանքային օրվա ընթացքում
ներկայացնի համապատասխան
նախարարություն։ 
Որոշումը տարածվում է նաև մինչև դրա ուժի
մեջ մտնելը ծագած հարաբերությունների վրա։ 

ՀՀ Կառավարության 2025 թվականի ապրիլի
23-ի N 495-Լ որոշման մեջ փոփոխություններ և
լրացումներ կատարելու մասին N 1243-Լ
(ընդունված՝ 20.08.2026թ․, ուժի մեջ՝
21.08.2026թ․) 

Որոշմամբ փոփոխվում է դեպի Հայաստան նոր
օդային ուղղություններով
ուղևորափոխադրումներ իրականացնող
ավիաընկերություններին ֆինանսական
աջակցության տրամադրման
վարչարարությունը։ Մասնավորապես,
շահառու ավիաընկերությունների կողմից
եռամսյակային կտրվածքով ուղևորների
վերաբերյալ տեղեկատվությունը լիազոր
մարմնին ներկայացնելու գործող մեկամսյա
ժամկետը երկարաձգվում է մինչև 45
աշխատանքային օր։  
Նոր կարգավորմամբ սահմանվում է նաև
ուղևորների տվյալներում հայտնաբերված
անհամապատասխանությունների շտկման և
նույնականացման հատուկ ընթացակարգ։ Եթե
ավիաընկերության ներկայացրած ցանկում
առկա են վրիպակներ, ապա տվյալ ուղևորը
կարող է ներառվել ֆինանսական
օժանդակության հաշվարկում, եթե
համապատասխան ծառայությունը
կարողանում է նույնականացնել անձին։
Նույնականացման առավելագույն ժամկետը
սահմանվում է 120 օրացուցային օր՝
անհամապատասխանությունը հայտնաբերելու
և լիազոր մարմնին դրա մասին գրավոր
տեղեկացնելու օրվանից։ Նույնականացման
ժամկետում հաջողությամբ նույնականացված
ուղևորները ներառվում են ֆինանսական
օժանդակության համար հիմք հանդիսացող
ցանկում, իսկ համապատասխան
օժանդակությունը ավիաընկերությանը պետք է
տրամադրվի նույնականացման ժամկետի
ավարտից հետո 10 աշխատանքային օրվա
ընթացքում։ Եթե ուղևորին սահմանված
ժամկետում հնարավոր չի լինում
նույնականացնել, նրա համար ֆինանսական
օժանդակություն չի տրամադրվում։

https://www.arlis.am/hy/acts/229847
https://www.arlis.am/hy/acts/229868/latest


E-DRAFT ՀԱՐԹԱԿՈՒՄ ՀԱՆՐԱՅԻՆ ՔՆՆԱՐԿՄԱՆ
ԴՐՎԱԾ ՆԱԽԱԳԾԵՐ

«Անձնական տվյալների պաշտպանության
հանձնաժողովի մասին», ««Անձնական
տվյալների պաշտպանության մասին»
օրենքում և այլ հարակից օրենքներում
փոփոխություններ և լրացումներ կատարելու
մասին» (հասանելի հետևյալ հղումով) 

Նախատեսվում է բարելավել անձնական
տվյալների պաշտպանության իրավական և
ինստիտուցիոնալ համակարգը, բարձրացնել
պետական և մասնավոր հատվածներում
անձնական տվյալների մշակման նկատմամբ
վերահսկողության արդյունավետությունը և
ներդնել կանխարգելիչ նոր գործիքներ՝
անձնական տվյալների պաշտպանության
ազդեցության գնահատման (DPIA) և
անձնական տվյալների պաշտպանության
պատասխանատուի (DPO) ինստիտուտները։ 
Ստեղծվում է Անձնական տվյալների
պաշտպանության հանձնաժողովը, որը
հանդիսանալու է ոլորտի անկախ, ինքնավար
լիազոր մարմինը և փոխարինելու է ներկայումս
գործող համապատասխան գործակալությանը։
Պետական և տեղական ինքնակառավարման
մարմինների համար պարտադիր է դառնում
անձնական տվյալների պաշտպանության
պատասխանատուի (data protection officer)
նշանակումը, ով վերահսկելու է օրենքի
պահանջների պահպանումը։ 
Անձնական տվյալների մշակման,
պահպանման կամ գաղտնիության կանոնները
խախտելու, ինչպես նաև հանձնաժողովի
աշխատանքը խոչընդոտելու համար
սահմանվելու է վարչական
պատասխանատվություն։

Հայաստանի Հանրապետություն օդային
ճանապարհով իրականացվող
բեռնափոխադրումների զարգացմանն
ուղղված աջակցության ծրագիրը,
ֆինանսական օժանդակություն ստանալու
կարգը եվ աջակցության ծրագրի շահառու
ավիաընկերություններին ներկայացվող
պահանջները հաստատելու մասին (հասանելի
հետևյալ հղումով) 

ՀՀ կառավարության որոշման նախագծի
ընդունումը պայմանավորված է օդային
ճանապարհով նոր ուղղություններով
իրականացվող ՀՀ ծագման բեռների
արտահանման ծավալների ավելացման
խթանման և օդային ճանապարհով
բենափոխադրումների համար չվերթերի
աշխարհագրության ընդլայնման և մատչելի
ավիափոխադրումների ապահովման
անհրաժեշտությամբ։

«Առևտրի էլեկտրոնային հարթակը
շահագործողի կողմից հարկային մարմին
ներկայացվող տեղեկատվության շրջանակը,
տեղեկատվության ներկայացման և այդ
տեղեկատվության հասանելիության կարգը
սահմանելու մասին» ՀՀ կառավարության
որոշման նախագիծ (հասանելի հետևյալ
հղումով) 

 Նախագծով սահմանվում է, որ․ 
1.առևտրի էլեկտրոնային հարթակը
շահագործողը առևտրի էլեկտրոնային
հարթակի միջոցով կազմակերպությունների և
անհատ ձեռնարկատերերի կողմից
Հայաստանի Հանրապետությունից
արտահանված ԵՏՄ անդամ այլ պետությունում
ֆիզիկական անձանց մատակարարված
ապրանքների վերաբերյալ հարկային մարմին
է ներկայացնելու տեղեկատվություն՝ առևտրի
էլեկտրոնային հարթակը շահագործողի,
առևտրի էլեկտրոնային հարթակի,
տրանսպորտային (ապրանքաուղեկցող)
փաստաթղթի (ապրանքների տեղափոխումը
հաստատող այլ փաստաթղթի)՝ առկայության
դեպքում, համարի ու ամսաթվի, ապրանք
մատակարարող կազմակերպության կամ
անհատ ձեռնարկատիրոջ, վաճառված
ապրանքի, ինչպես նաև վերադարձված
ապրանքի կամ վճարված ապրանքից
ֆիզիկական անձի հրաժարվելու վերաբերյալ, 

2.առևտրի էլեկտրոնային հարթակը
շահագործողը տեղեկատվությունը հարկային
մարմին է ներկայացնելու բացառապես
էլեկտրոնային եղանակով՝ էլեկտրոնային
տեղեկատվական համակարգի միջոցով՝
հարկային մարմնի սահմանած ծրագրային
ձևաչափին համապատասխան,

3.առևտրի էլեկտրոնային հարթակը
շահագործողը սահմանված
տեղեկատվությունը հարկային մարմին է
ներկայացնելու յուրաքանչյուր ամսվա համար՝
ոչ ուշ, քան մինչև տվյալ ամսվան հաջորդող
ամսվա 20-ը, 

4.առևտրի էլեկտրոնային հարթակը
շահագործողը հարկային մարմին
ներկայացված տեղեկատվությունում
սխալների ինքնուրույն հայտնաբերման
դեպքում ներկայացնում է ճշտված
տեղեկատվություն, 

5.հարկային մարմինը, առևտրի էլեկտրոնային
հարթակների կողմից յուրաքանչյուր
կազմակերպության կամ անհատ
ձեռնարկատիրոջ մասով ներկայացված
տեղեկատվությունը ստանալու օրվան
հաջորդող մեկ աշխատանքային օրվա
ընթացքում, ապահովելու է ներկայացված
տեղեկատվության հասանելիությունը՝
հարկային մարմնի հաշվետվությունների
ներկայացման էլեկտրոնային կառավարման
համակարգի՝ տվյալ հարկ վճարողի
անձնական էջում տեղադրելու միջոցով։

https://www.e-draft.am/en/projects/10533
https://www.e-draft.am/projects/10580
https://www.e-draft.am/projects/10543


«Օտարերկրյա պետությունների
(տարածքների) իրավասու մարմիններին
ֆինանսական հաշիվների մասին տեղեկության
փոխանցման, հարկային մարմնի կողմից
այդպիսի իրավասու մարմիններից
տեղեկության ստացման կարգերը, ինչպես
նաև փոխանցված ֆինանսական հաշիվների
մասին տեղեկությունների պահպանության
պահանջները սահմանելու մասին» ՀՀ
կառավարության որոշում (հասանելի հետևյալ
հղումով) 

Նախագծով սահմանվում են օտարերկրյա
պետությունների (տարածքների) իրավասու
մարմիններին ֆինանսական հաշիվների
մասին տեղեկության փոխանցման, հարկային
մարմնի կողմից այդպիսի տեղեկության
ստացման կարգերը, ինչպես նաև
փոխանցված տեղեկությունների
պահպանության պահանջները՝ ֆինանսական
հաշիվների վերաբերյալ տեղեկությունների
ավտոմատ փոխանակման գործընթացի
պատշաճ իրականացումն ապահովելու
նպատակով։ 
Նախատեսվում է, որ հաշվետու
պետությունների հետ ֆինանսական
հաշիվների վերաբերյալ տեղեկությունների
ավտոմատ փոխանակումն իրականացվում է
Հայաստանի Հանրապետության վավերացրած
«Հարկային հարցերով փոխադարձ վարչական
աջակցության մասին» կոնվենցիայի (2010
թվականի արձանագրությամբ փոփոխված),
«Ֆինանսական հաշիվների վերաբերյալ
տեղեկությունների ավտոմատ փոխանակման
մասին» իրավասու մարմինների բազմակողմ
համաձայնագրի, ինչպես նաև Տնտեսական
համագործակցության և զարգացման
կազմակերպության հրապարակած
Միասնական հաշվետվողական ստանդարտի
և դրա մեկնաբանության հիման վրա՝ ՀՀ
հարկային օրենսգրքի 80.2-րդ գլխին
համապատասխան։
Առանձին կաչգով սահմանվում է նաև
հարկային մարմնի կողմից օտարերկրյա
պետությունների (տարածքների) իրավասու
մարմիններին տրամադրված, ինչպես նաև
հաշվետու պետություններից հարկային
մարմնին ստացված ֆինանսական հաշիվների
վերաբերյալ տեղեկությունների
պահպանության հետ կապված
հարաբերությունները։ Օրինակ՝ յուրաքանչյուր
հաշվետու պետության համար ձևավորված
տվյալների փաթեթը Համակարգի միջոցով
փոխանցելուց առաջ հարկային մարմինը
իրականացնում է դրա կոմպրեսիա և
գաղտնագրում։

««Իրավաբանական անձանց պետական
գրանցման, իրավաբանական անձանց
առանձնացված ստորաբաժանումների,
հիմնարկների և անհատ ձեռնարկատերերի
պետական հաշվառման մասին» օրենքում
լրացումներ և փոփոխություններ կատարելու
մասին» ՀՀ օրենքի նախագիծ (հասանելի
հետևյալ հղումով) 

Նախագծի ընդունմամբ անհատ
ձեռնարկատիրոջ պետական հաշվառումը,
փոփոխությունների հաշվառումը,
հաշվառումից հանումը, ինչպես նաև
սահմանափակ պատասխանատվությամբ,
փակ և բաց բաժնետիրական
ընկերությունների, հասարակական
կազմակերպության պետական գրանցումները
նույնականացման քարտ ունեցող ՀՀ
քաղաքացիների, ինչպես նաև ՀՀ-ում
կացության քարտ կամ ՀՀ հատուկ անձնագիր
ունեցող օտարերկրյա քաղաքացիների համար
«ԵՍ ԵՄ» ազգային նույնականացման
համակարգի միջոցով նույնականացման
եղանակներից որևէ մեկից օգտվելու դեպքում
կդառնան հասանելի բացառապես առցանց
եղանակով։
Նախատեսվում է ամրագրել, որ  
նույնականացման քարտ ունեցող ՀՀ
քաղաքացիների, ինչպես նաև օտարերկրյա
այն քաղաքացիների կողմից, որոնք ունեն ՀՀ-
ում կացության քարտ կամ ՀՀ հատուկ
անձնագիր, թղթային եղանակով
ներկայացված դիմումները կթողնվեն առանց
քննարկման։

	#8
	ԱՄԵՆԱՄՍՅԱ ՏԵՂԵԿԱԳԻՐ ՕՐԵՆՍԴՐԱԿԱՆ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ
	ՕՐԵՆՍԴՐԱԿԱՆ ՓՈՓՈԽՈՒԹՅՈՒՆՆԵՐ
	«Կառավարության կառուցվածքի և գործունեության մասին» օրենքում և մի շարք այլ հարակից օրենքներում լրացումներ և փոփոխություններ կատարելու մասին  ՀՕ-452-Ն ընդունված՝ 27.08.2026թ․, ուժի մեջ՝ 01.09.2026թ․)
	2026 թվականի սեպտեմբերի 1-ից ուժի մեջ մտած օրենքով կատարվել է երեք նախարարությունների անվանափոխություն․
	Աշխատանքի և սոցիալական հարցերի նախարարությունը վերանվանվել է Աշխատանքի և բարեկեցության նախարարության։
	Արտաքին գործերի նախարարությունը վերանվանվել է Արտաքին գործերի և միջազգային առևտրի նախարարության։
	Բարձր տեխնոլոգիական արդյունաբերության նախարարությունը վերանվանվել է Բարձր տեխնոլոգիական արդյունաբերության և արհեստական բանականության նախարարության։
	Փոփոխություններին զուգահեռ վերանայվել և հստակեցվել են նախարարությունների համապատասխան լիազորությունները։ Օրինակ՝ Աշխատանքի և բարեկեցության նախարարության գործառույթների շեշտադրումը ձևակերպվել է որպես մարդու և ընտանիքի բարեկեցության ապահովում և կյանքի որակի բարձրացում։ Նախարարության կարգավորման տիրույթում ուղղակիորեն ավելացվել է կամավոր աշխատանքի ոլորտն ու դրա խթանումը։

	Բարձր տեխնոլոգիական արդյունաբերության և արհեստական բանականության նախարարության գործունեության տիրույթում պաշտոնապես ավելացվել է արհեստական բանականության ոլորտը։
	Արտաքին գործերի և միջազգային առևտրի նախարարության գործառույթներն ընդլայնվել են արտաքին տնտեսական և առևտրային քաղաքականության բաղադրիչներով, ներառվել են արտաքին առևտրի խթանումը։


	ՕԳՈՍՏՈՍ ԱՄՍԻՆ ՈՒԺԻ ՄԵՋ ՄՏՆՈՂ ՕՐԵՆՔՆԵՐ*
	«Գույքի նկատմամբ իրավունքների պետական գրանցման մասին» օրենքում և այլ հարակից օրենքներում լրացումներ և փոփոխություն կատարելու մասին ՀՕ–350–Ն (ընդունված՝ 22.10.2025թ., ուժի մեջ՝  04.08.2026 թ.)
	«Ներդրումների մասին» ՀՕ-285-Ն (ընդունված՝ 18.06.2026 թ., ուժի մեջ ՝ 11.08.2026թ.)

	ԿԱՌԱՎԱՐՈՒԹՅԱՆ ՈՐՈՇՈՒՄՆԵՐ
	Հայաստանի Հանրապետություն պողպատե ամրանների ներմուծման լիցենզավորման ընթացակարգը և հիմնական լիցենզիայի ձևը սահմանելու մասին N 1161-Ն (ընդունված՝  06.08.2026թ․,ուժի մեջ՝  11.08.2026թ․)
	Խաղային ոլորտի կարգավորման օպերատոր սահմանելու մասին N 1155-Ա (ընդունված՝ 06.08.2026թ․, ուժի մեջ՝ 07.08.2026թ․)
	ՀՀ Կառավարության 2022 թվականի փետրվարի 17-ի N 184-N որոշման մեջ փոփոխություններ կատարելու մասին N 1192-Ն (ընդունված՝  13.08.2026թ․, ուժի մեջ՝ 01.01.2027թ․)

	ՀՀ Կառավարության 2022 թվականի մարտի 31-ի N 406-ն որոշման մեջ փոփոխություններ կատարելու մասին N 1189-Ն (ընդունված՝  13.08.2026թ․, ուժի մեջ՝ 01.01.2027թ․)
	Սահմանային շերտում և սահմանային գետի ափերին գտնվող հանքավայրերում օգտակար հանածոների արդյունահանման աշխատանքներ իրականացնող հանութաբարձիչ և հանութափոխադրիչ տեխնիկական միջոցները, օգտակար հանածոն տեղափոխող բեռնատար ավտոմոբիլները ջիպիէս (գլոբալ տեղորոշման համակարգ) համակարգով կահավորելու և այդ համակարգը սերվերային ենթակառուցվածքին անխափան միացված լինելու պայմանները, ինչպես նաև նշյալ համակարգով ստացվող տվյալներին հասանելիություն ունեցող մարմինների ցանկը, տվյալների մշակման ու փոխանակման կարգը, համակարգի անվտանգության ապահովման պահանջները, համակարգից օգտվելու կարգը և համակարգի շահագործման կանոնները սահմանելու մասին N 1211-Ն (ընդունված՝  13.08.2026թ․, ուժի մեջ՝ 12.11.2026թ․)
	ՀՀ Կառավարության 2023 թվականի հուլիսի 27-ի N 1284-L որոշման մեջ փոփոխություններ և լրացում կատարելու մասին N 1232-Լ որոշում (ընդունված՝  20.08.2026թ․, ուժի մեջ՝  21.08.2026թ․)
	ՀՀ Կառավարության 2025 թվականի ապրիլի 23-ի N 495-Լ որոշման մեջ փոփոխություններ և լրացումներ կատարելու մասին N 1243-Լ (ընդունված՝ 20.08.2026թ․, ուժի մեջ՝ 21.08.2026թ․)
	E-DRAFT ՀԱՐԹԱԿՈՒՄ ՀԱՆՐԱՅԻՆ ՔՆՆԱՐԿՄԱՆ ԴՐՎԱԾ ՆԱԽԱԳԾԵՐ
	«Անձնական տվյալների պաշտպանության հանձնաժողովի մասին», ««Անձնական տվյալների պաշտպանության մասին» օրենքում և այլ հարակից օրենքներում փոփոխություններ և լրացումներ կատարելու մասին» (հասանելի հետևյալ հղումով)
	Հայաստանի Հանրապետություն օդային ճանապարհով իրականացվող բեռնափոխադրումների զարգացմանն ուղղված աջակցության ծրագիրը, ֆինանսական օժանդակություն ստանալու կարգը եվ աջակցության ծրագրի շահառու ավիաընկերություններին ներկայացվող պահանջները հաստատելու մասին (հասանելի հետևյալ հղումով)
	«Առևտրի էլեկտրոնային հարթակը շահագործողի կողմից հարկային մարմին ներկայացվող տեղեկատվության շրջանակը, տեղեկատվության ներկայացման և այդ տեղեկատվության հասանելիության կարգը սահմանելու մասին» ՀՀ կառավարության որոշման նախագիծ (հասանելի հետևյալ հղումով)
	Նախագծով սահմանվում է, որ․
	առևտրի էլեկտրոնային հարթակը շահագործողը առևտրի էլեկտրոնային հարթակի միջոցով կազմակերպությունների և անհատ ձեռնարկատերերի կողմից Հայաստանի Հանրապետությունից արտահանված ԵՏՄ անդամ այլ պետությունում ֆիզիկական անձանց մատակարարված ապրանքների վերաբերյալ հարկային մարմին է ներկայացնելու տեղեկատվություն՝ առևտրի էլեկտրոնային հարթակը շահագործողի, առևտրի էլեկտրոնային հարթակի, տրանսպորտային (ապրանքաուղեկցող) փաստաթղթի (ապրանքների տեղափոխումը հաստատող այլ փաստաթղթի)՝ առկայության դեպքում, համարի ու ամսաթվի, ապրանք մատակարարող կազմակերպության կամ անհատ ձեռնարկատիրոջ, վաճառված ապրանքի, ինչպես նաև վերադարձված ապրանքի կամ վճարված ապրանքից ֆիզիկական անձի հրաժարվելու վերաբերյալ,
	«Օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման, հարկային մարմնի կողմից այդպիսի իրավասու մարմիններից տեղեկության ստացման կարգերը, ինչպես նաև փոխանցված ֆինանսական հաշիվների մասին տեղեկությունների պահպանության պահանջները սահմանելու մասին» ՀՀ կառավարության որոշում (հասանելի հետևյալ հղումով)

	Նախագծով սահմանվում են օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման, հարկային մարմնի կողմից այդպիսի տեղեկության ստացման կարգերը, ինչպես նաև փոխանցված տեղեկությունների պահպանության պահանջները՝ ֆինանսական հաշիվների վերաբերյալ տեղեկությունների ավտոմատ փոխանակման գործընթացի պատշաճ իրականացումն ապահովելու նպատակով։
	Նախատեսվում է, որ հաշվետու պետությունների հետ ֆինանսական հաշիվների վերաբերյալ տեղեկությունների ավտոմատ փոխանակումն իրականացվում է Հայաստանի Հանրապետության վավերացրած «Հարկային հարցերով փոխադարձ վարչական աջակցության մասին» կոնվենցիայի (2010 թվականի արձանագրությամբ փոփոխված), «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրի, ինչպես նաև Տնտեսական համագործակցության և զարգացման կազմակերպության հրապարակած Միասնական հաշվետվողական ստանդարտի և դրա մեկնաբանության հիման վրա՝ ՀՀ հարկային օրենսգրքի 80.2-րդ գլխին համապատասխան։
	Առանձին կաչգով սահմանվում է նաև հարկային մարմնի կողմից օտարերկրյա պետությունների (տարածքների) իրավասու մարմիններին տրամադրված, ինչպես նաև հաշվետու պետություններից հարկային մարմնին ստացված ֆինանսական հաշիվների վերաբերյալ տեղեկությունների պահպանության հետ կապված հարաբերությունները։ Օրինակ՝ յուրաքանչյուր հաշվետու պետության համար ձևավորված տվյալների փաթեթը Համակարգի միջոցով փոխանցելուց առաջ հարկային մարմինը իրականացնում է դրա կոմպրեսիա և գաղտնագրում։
	««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ և փոփոխություններ կատարելու մասին» ՀՀ օրենքի նախագիծ (հասանելի հետևյալ հղումով)


